
'Latente' liburuaz 
solasean, gaur
ASTIGARRAGA  LITERATURA

Gaur egingo dute otsaileko lite
ratur solasaldia, gaztelaniaz, 
Erribera kulturgunean. Menchu 
Gutiérrez idazlearen Latente 
liburuaz ariko dira oraingoan, 
19:30etatik aurrera, Jorge Carre
rok gidatuta. Ohi bezala, irekia 
eta doakoa da partehartzea.
 

Nolako eragina 
dauka kirolak  
zoru pelbikoan?
ASTIGARRAGA   
EMAKUMEON ETXEA

Zoru pelbikoari eta kirolari bu
ruzko tailerra antolatu du Asti
garragako Emakumeon Etxeak, 
bihar arratsalderako. Zehazki, 
partehartzaileek aukera izango 
dute ezagutzeko nolako eragi
na daukan praktikatzen duten 
kirolak, beraien zoru pelbikoan. 
17:15etan izango da, Emaku
meon Etxean. Eta doakoa bada 
ere, izena eman behar da aldez 
aurretik: emakumeonetxea.asti-
garraga@gmail.com, 648 417 157, 
edo Emakumeon Etxean bertan 
(Kale Nagusia 23). Gainera, haur 
zaintza zerbitzua ere eskainiko 
dute, aurrez abixatuz gero.

 

Ezohiko batzarra, 
Emakumearen 
Kultur Etxeak
HERNANI  BATZARRA

Ezohiko batzarra egingo du, 
bihar, Hernaniko Emakumea
ren Kultur Etxeak (Centro Socio
cultural de la Mujer). Izan ere, 
zuzendaritza batzordea aldatu 
behar dute. 18:00etan izango 
da, egoitzan bertan; eta bazkide 
guztiak deitu dituzte bertara.

GAUR  Lainoak nagusituko dira zeruan 
oraindik, baina ateri eutsiko dio, eta ostar-
te batzuk ere zabalduko dira. Egunsentia 
hotza izango da, baina tenperatura maximoak hiruz-
palau gradu igoko dira. Mendebaldeko haizea ibiliko 
da, ipar ukituarekin arratsaldean.  Min.3º / Max.8º

BIHAR  Lainotsu jarraituko du zeruak, 
behe-lainoekin bereziki, eta baliteke 
euri pixka bat egitea arratsaldean. Egu-
naren bigarren partean ipar-mendebaldetik 
finkatuko da haizea, eta beste koxka bat igoko dira 
tenperatura maximoak.  Min.4º / Max.10º

EGURALDIA (euskalmet)

HERNANI  LANKIDETZA

Bigarren edizioa izango du, otsai
letik apirilera, Hernani munduari 
begira zikloak. Hernaniko Udale
ko Lankidetza Sailak antolatu 
du, Kooperazio Taldearekin el
karlanean; eta hitzaldi, erakus
keta eta emanaldi ugari izango 
dira datozen asteotan, Kulturar
teko Plaza Feministan.

«Ekimen honen helburua da 
gure herriaren errealitatetik begi
rada altxatzea, mundu zabaleko 
gertakari, esperientzia eta bizi
penetatik ikasteko», nabarmen
du dute antolatzaileek. Horrela, 
aurtengo zikloko saioen bitartez, 
ezagutzera emango dituzte Ko
lonbiako bake akordioak, Vene
zuelako komunen mugimendua, 
abortatzeko eskubidearen egoera 
Hego Amerikan, Congoko erreali
tatea, ekofeminismoa edota ema
kume palestinar errefuxiatuen 
egoera, besteak beste.

Datorren ostegunean hasi
ko da Hernani munduari begira 
zikloa, otsailaren 2an. Kolonbia 
izango dute jomuga, bertako ga
tazka armatuaz eta bake proze
suaz aritzeko, 18:30etan hasita. 
Bikoitza izango da hitzordua, 
gainera: batetik, inauguratuko 
dute Mujeres firmantes del acuer-
do de paz erakusketa, otsailaren 
25era arte ikusgai egongo dena; 
eta bestetik, gaian gehiago sa
kontzeko, eskainiko dute Mujeres 
excombatientes de FARC-EP doku
mental laburra.

Larunbatean bertan izango 
da bigarren saioa, Venezuelari 
buruzko hitzaldiarekin. Komu
nen mugimenduaz ariko da An
gel Prado, El Maizal komunako 

kide eta Simón Planas udalerri
ko alkate dena. Goizeko 11:00etan 
izango da hitzaldia.

 
Bi libururen aurkezpena,  
martxoaren bukaeran
Aste honetako hitzorduen ondo
ren, otsailaren bukaeran buelta
tuko da zikloa, Kolonbiako bake 
prozesuari buruzko hitzaldi ba
tekin. Ekintzaz lepo etorriko da 
martxoa ere. Hileko aurreneko 
egunetan izango dira bi hitzaldi, 
eta El Salvadorren abortu delitua 
egotzita espetxeratutako emaku
meen omenezko dokumental eta 
dantza emanaldia. Eta bi liburu
ren aurkezpenarekin borobildu
ko du te hilabetea. Batetik, Quijote 
en el Congo aurkeztuko du Xavier 

Aldekoa kazetariak, liburuaren 
egileak, martxoaren 24an. Eta 
bestetik, Manual ecofeminista 
contra el poder corporativo libu
ruaren nondik norakoak azal
duko ditu Julia Martí ikerlari eta 
aktibista ekofeministak, hilaren 
28an; Maite Mentxakarekin bate
ra idatzi du liburua Martík.

Eta hasi bezala, erakuske

ta batekin amaituko da zikloa. 
Api  rilaren 3tik 28ra egongo da 
ikus gai Ahlam: bizitza batekin 
amestuz, Libanoko emakume pa
lestinar errefuxiatuen istorioak 
biltzen dituen erakusketa. Baina 
hilaren 20an egingo dute era
kusketaren aurkezpena, bertso
lari baten laguntzaz; eta moka
dutxoa ere izango da ondoren. k

Munduari begira jarriko da Hernani 
berriro, Kulturarteko Plaza Feministan
Bigarrenez antolatu dute 'Hernani munduari 
begira' zikloa, eta hitzaldi, emanaldi eta 
erakusketa ugari izango dira Kulturarteko Plaza 
Feministan, otsailetik apirilera. Ostegunean 
hasiko da, Kolonbiako gatazka armatuari eta 
bake prozesuari buruzko saioarekin.

Luz Estella Romero abokatua izango da hizlarietako bat, aurtengo zikloan.

HERNANI MUNDUARI BEGIRA
KULTURARTEKO PLAZA FEMINISTA

Otsailak 2, Erakusketaren 
irekiera: 'Mujeres firmantes 
del acuerdo de paz: pilar de la 
reincorporación y la lucha por 
la paz en Colombia'. Eta film 
laburra: 'Mujeres excombatien-
tes de FARC-EP'. 18:30etan, 
gaztelaniaz. J.A. Freytter Rome-
ro Elkarteak antolatuta.

Otsailak 4, Venezuelari buruzko 
hitzaldia: 'La ruta de Chávez: 
¡Comuna o nada!'. Hizlaria: An-
gel Prado (El Maizal komunako 
kidea eta Simón Planaseko al-
katea). 11:00etan, gaztelaniaz.

Otsailak 23, Kolonbiako bake 
prozesuari buruzko hitzaldia: 
'Paz total y procesos de paz en 
Colombia'. 11:00etan, gazte-

laniaz. J.A. Freytter Romero 
Elkarteak antolatuta.

Martxoak 2, Hitzaldia: 'Ekofe-
minismoa eta giza eskubideak; 
Kolonbiako Caribe eskualdeko 
biktimei bidelaguntza'. Hizla-
riak: Luz E. Romero (giza esku-
bideetan aditua den abokatu 
feminista) eta Lerber Dimas 
V. (antropologoa, ikerlaria eta 
unibertsitateko irakaslea). 
18:30etan, gaztelaniaz.  
J.A. Freytter Romero Elkarteak 
antolatuta. 

Martxoak 6, Dantza ikuskizuna 
eta dokumentala: 'El Salvado-
rren abortu delitua egotzita 
espetxeratutako emakumeen 
omenez'. 18:30etan, elebitan.

Martxoak 7, Hitzaldia: 'Abortu 
eskubidearen aldeko borrokak 
Latinoamerikan'. Hizlaria: Ana 

María Palacios (abokatu femi-
nista). 18:30etan, gaztelaniaz.

Martxoak 24, Liburu aurkez-
pena: 'Quijote en el Congo'. 
Hizlaria: Xavier Aldekoa (ka-
zetaria eta liburuaren egilea). 
18:00etan, gaztelaniaz.

Martxoak 29, Liburu aurkez-
pena: 'Manual ecofeminista 
contra el poder corporativo'. 
Hizlaria: Julia Martí (ikelari eta 
aktibista ekofeminista, eta 
liburuaren egilea, Maite Men-
txakarekin batera). 18:30etan, 
gaztelaniaz.

Apirilak 20, Erakusketaren 
aurkezpena: 'Ahlam: bizitza 
batekin amestuz. Libanoko 
emakume palestinar errefu-
xiatuen istorioak'. 18:30etan, 
euskeraz. UNRWA Euskadik 
antolatuta.

 Sukaldari eta zerbitzari bila Hernaniko Goiz Eguzki jatetxe-tabernan lan egiteko. Baldintzak 
jakiteko deitu 943 55 32 04 telefonora (10:00-13:00).

TELEFONO ZENBAKIAK
Taxiak  943 55 00 93 (Her.), 622 222 343 (Asti.),  
948 51 40 37-948 51 40 19 (Goi.)  Udaltzaingoa  
943 24 89 00 (Her.) 943 33 52 30-699 487 587 
(Asti.)  Hernaniko HHZ 943 33 70 00  Autobusak  

Lurraldebus: 900 300 340,  Korreoa Goizueta-
Hernani: 948 51 40 37  Jokalari-alkoholiko 
anonimoak  943 33 11 03  Anbulatorioak  943 
00 66 66-900 20 30 50 (Her.), 943 33 56 44 
(Asti.), 948 51 08 00 (Goi.)

FARMAZIAK
Egunez  ETXEBESTE Elkano, 9 (Hernani) 943 
552087  Gauez  AIZPURU Latsunbeberri, 11 
(Hernani)  943 336077  
Goizueta  Nagusia, 64  948 51 43 53

IRAGARKI MERKEAK

URUMEA  EUSKERA

«Euskeraren eta ezagutzaren al
deko sinergiak sortzeko», alian
tza egin dute Euskaltzaleen 
Topaguneak eta Eusko Ikaskun
tzak. Hitzarmena sinatu dute bi 
erakundeek, lankidetzan aritze
ko konpromisoa hartuta. Izan 
ere, erabaki dute datozen lau ur
teetan «harremana estutzea», bi 
erakundeentzat «interesa duten 
proiektuen inguruan». Astear
tean sinatu zuten hitzarmena, 
Andoainen, bi erakundeetako 
lehendakariek: Topaguneko Kike 
Amonarrizek, eta Eusko Ikas
kuntzako Ana Urkizak.

2020 urtetik, Nafarroako bi 
proiektutan ari dira lankide
tzan: Nafarroako Aniztasuna
ren Kudeaketa Demokratikorako 
proiektua, Eusko Ikaskuntzak bi

deratutakoa; eta Euskararen Al
dekotasuna Handitzeko Gakoak 
Nafarroan, Euskaltzaleen Topa
gunearena. Esperientzia horien 
«balorazio positibotik» abiatuta, 
harreman «kualifikatuen» espa
rrua finkatzen du hitzarmen be
rriak, erakunde bakoitzak dituen 
helburuak «zehaztasunez eta ka
litatez» lortzen laguntzeko.

Hitzarmenaren arabera, bi 
erakundeetako kideekin «jarrai
pen batzorde» bat osatuko dute, 
eta une bakoitzean zehazten di
tuen jardueretan lagunduko du, 
«proiektuetan zuzenean inplika
tuz edo lan eta ikerketa arloetan 
ezagutza trukatuz». Hori horrela, 

Topaguneak parte hartuko du 
2024an Eusko Ikaskuntzak egin
go dituen biltzarretan; eta era 
berean, Eusko Ikaskuntzak ber
matu du Topaguneak euskeraren 
erabileran jauzi bat egiteko sus
tatuko duen Aldaketaren Teoria
ren prozesua babestuko duela.

1918an sortu zen Eusko Ikas
kuntza, eta «euskal gizartearen 
beharrei erantzun global eta in
tegratzaileak ematen» egiten du 
lan. Euskaltzaleen Topagunea, 
berriz, 1997tik ari da tokiko so
zializazio eta komunikazio ere
muetan euskeraren erabilera 
sustatzen. Topaguneko bazkide 
da Dobera Euskara Elkartea. k

Lankidetza hitzarmena sinatu dute 
Topaguneak eta Eusko Ikaskuntzak
Bi erakundeek erabaki 
dute harremana 
estutzea datozen lau 
urteetan, bientzako 
interesa duten 
proiektuen inguruan.

Ana Urkiza eta Kike Amonarriz lehendakariak, hitzarmena sinatzen.

EREÑOTZU  ODOL EMAILEAK

Itxaronaldi luzearen ondoren, 
berriro ere izango da odola ema
teko aukera, Ereñotzun. Gaur 
egingo dituzte estrakzioak, arra
tsaldeko 17:00etatik 20:30etara, 
Auzo Udaleko aretoan.

Odola eman nahi duenak, 
hori bai, aldez aurretik eskatu 
beharko du hitzordua. Horreta
rako, gaur goizean zehar deitu 
behar da telefonoz, 943 00 78 85 
zenbakira. Auzotar guztiei lu
zatu diete «biziari lagundu» eta 
odola emateko deia, Ereñotzuko 
Odol Emaileek.

 
Azkeneko estrakzioak,  
2022ko maiatzean
Ia bederatzi hilabete joan dira, 
Ereñotzun odola emateko au
kera izan zen azkeneko alditik. 

Joan den urteko maiatzaren 
9an izan zen, udaberriko hitzor
duan, udazkenean ez baitzuten 
ohiko estrakziorik egin. Izan 
ere, horretarako eguna adosteko 
zailtasunak izan zituzten Gipuz
koako Odol Emaileen Elkarteak 
eta Ereñotzuko Auzo Udalak.

Hilabete hauetan, Hernanin 
izan dute odola emateko auke
ra auzotarrek, hileko aurreneko 
astearteetan; eta baita Donos
tian ere, noiznahi, Gipuzkoako 
Odol Emaileen Elkarteak bertan 

daukan delegazioan (Manuel Le
kuona kalea, 3).

Hernanin, hain justu, hu
rrengo asteartean izango da 
odola emateko aukera, otsai
laren 7an. Aurrekoetan bezala, 
anbulategian izango dira estrak
zioak, arratsalde osoan zehar, 
17:00etatik 20:40etara bitartean. 
Bertan odola emateko, Ereño
tzun bezala, aldez aurretik es
katu beharko da hitzordua, as
tearte goizean zehar telefonoz 
deituta: 943 00 78 85. k

Odola emateko aukera izango da gaur 
Ereñotzun, aurrez hitzordua hartuta
Arratsaldean izango 
dira esktrakzioak, 
Auzo Udaleko aretoan, 
17:00etatik 20:30etara. 
Goizean deitu behar da 
telefonoz: 943 00 77 85.

Odola emateko aukera izango da Ereñotzun, berriro ere.

JOXEMI JIMENEZ ARBIZU

HERNANI CLUB RUGBY  
ELKARTEA

Hernanin, 2023ko urtarrilaren 30ean

Gure komandante orde maitea.
Azeri Zaharrari ilea joan eta  

buztana soildu, baina larrua gelditu.
Lepoan hartu eta segi aurrera.

ESKELAK Eskelak ilunabarreko 19:30ak arte jasoko dira. Izen abizenak, eskela jartzen duenak eskatu 
bezala errespetatuko dira eta funeraria bidez jasotzen den kasuetan, jaso bezala.

JOXEMI JIMENEZ ARBIZU

ZIPOTZA KULTUR ELKARTEA

Astigarragan, 2023ko urtarrilaren 30ean

Eskerrik asko 
herria egiteagatik.

JOSE MIGUEL JIMENEZ ARBIZU
Atzo hil zen, 59 urte zituela

Gurasoak: Miguel (†) eta Julia; emaztea: Sonia; semeak: Aitor 
eta Asier; anai-arrebak: Izaskun eta Eduardo (†); ilobak: Gaizka, 
Unai eta Xochil; osaba-izebak: Celia (†), Flori (†), Luis (†) eta 
César Arbizu (†); lehengusuak eta gainerako ahaideak.

Astigarragan, 2023ko urtarrilaren 30ean

OHARRA: Familiak Hernaniko ORBEGOZO EHORZKETA TANATORIOAN hartuko du gaur, 
goizeko 10:00etatik 14:00etara eta arratsaldeko 17:00etatik 20:00etara.

Gora gu ta gutarrak!

HERNANI  KALDEREROAK

Datorren larunbatean aterako 
da kalera Kaldereroen konpar
tsa, Elur Txori elkartetik. Gaueko 
21:00etan abiatuko dira zarta
gi, lapiko eta mailuak eskuetan 
hartuta, herriko kale ak eta pla

zak ohiko doinuekin alaitzera. 
Aurretik, urtero bezala, afaria 
egingo dute Elur Txorin bertan, 
19:30etan. Joan den osti ra lean 
jarri zuten afarirako apun ta tze
ko zerrenda, elkartean.

Egun haundiaren aurretik, 
gainera, hiru entsaio egingo di
tuzte Kaldereroek, aste honetan. 
Bihar izango da aurrenekoa, 
arratsaldeko 20:00etan hasita, 
Elur Txorin. Asteazkenean eta 
oste gu nean egingo dituzte beste 
biak, ordu eta toki berean. k

Kaldereroen konpartsak, 
hiru entsaio bihar hasita
Larunbatean aterako 
dira Elur Txoritik, eta 
elkartean dago afarirako 
apuntatzeko zerrenda.

JOXEMI JIMENEZ ARBIZU

ASTIGARRAGAKO  
EZKER ABERTZALEA

Astigarragan, 2023ko urtarrilaren 30ean

Garaipen egun haundira arte.

